
1939-75
Jai egitarauak

Ezaguna da jai-egitarau edo programak oso interes-
garriak direla, garaiko ispilu direla, informazio uga-
ri eskeintzen digutela etab. Horregatik dagoeneko 

erakutsi ditugu batzuk: 1879 eta 1880koa, heldu zaizkigun 
zaharrenak direlako eta 1931koa, azken honetan euska-
ra erabili zelako. Gerra ostekoekin gatoz oraingoan baina 
dauzkagunak askotxo direnez azalak baino ez dizkizuegu 
erakutsiko. Oraintsu 1948koa erosi dugu, eta beste batzuk 
utzi dizkigute, baina tamalez baten batzuk falta zaizkigu 
(1938, 40, 41 eta 42). Agertuko dira!

1936an eta 1937an pilota partidu-
ren bat antolatu arren, 
ez zen Sanantolinik 

ospatu. 1938an bai1, baina Euzkadi egunkariari kasu egiten 
badiogu triste xamarrak izan ziren. Ez ziren askoz alaiagoak 
izango 1939koak eta hurrengo urteetakoak. Beltza izan zen 
gerraostea.   

Igual erratuta gabiltza baina jende gutxik daki Bigarren 
Mundu Gerra irailaren 1ean hasi zela. Bariakua zen; Lekeition 
erraldoiak, buruhandiak eta erromeria; Polonian soldaduak, 
tankeak eta bestelako musika. 

1 Euzkadi egunkaria, 1938-12-6:
Asaldari lurraldetik iges eginda geure arteratu dan batek esan dauzkuzan izparretatik da-
kiguz Bizkai’ko uriyetan aurkituten dan ituntasun eta atzekabiaren barri. Esate-baterako 
Lekeitio’ko uri alaian aspalditik ez dago erri eresbatzik, eta urteroko San Antolin jai alai-
garriyak aurten itunak eta illak ixan dirana be bai. Amarretaraño jolasketa itzela, eta pelo-
ta-jokaldi biregaz amaitu ziran sarritan alaitasunez beterik ospatu ixan jai arek.

